
MALTA

QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta tat-2 ta' Marzu, 2015
Mandat Numru. 118/2015/1

Peter Paul ENGERER, Anna Engerer u Alexander Engerer, u b’degiet
tal-24 ta’ Frar, 2015, isem ir-rikorrenti ghandu jagra Anna Simmons u
Alexandra Wampler

VS

Nicholas ENGERER

[I-Qorti:

Rat ir-Rikors imressaq fis-26 ta’ Jannar, 2015, |i bih u ghar-ragunijiet
hemm imfissra, ir-rikorrenti talbu Ili din il-Qorti tohrog Mandat ta’
Inibizzjoni biex izzomm lill-intimat milli “jitrasferixxi, jassenja, jaghti jew

jiddisponi kwalsiasi dritt reali jew personali, taht kwalsiasi titolu oneruz
jew gratuwitu, kwalsiasi parti mill-fond ossija appartament internament
immarkat bin-numru 6, fil-blokk bl-isem ta’ “Amery Court”, fi Triqg Amery,
tas-Sliema, bi pregudizzju kwalsiasi ghad-drittijiet tar-rikorrenti skond il-

ligi”;

Rat id-degriet taghha tas-26 ta’ Jannar, 2015, li bih laqghet it-talba
b’mod provvizorju ghall-finijiet tal-artikolu 875(2) tal-Kapitolu 12 tal-
Ligijiet ta’ Malta, ordnat in-notifika lill-intimat u gieghdet ir-rikors ghas-
smigh tal-11 ta’ Frar, 2015;

Rat il-verbal tas-smigh tal-11 ta’ Frar, 2015%, li fih deher avukat
imgabbad mill-intimat u laga’ fismu n-notifika tal-atti tar-Rikors b’sehh
minn dakinhar;

Rat it-Twegiba mressqga mill-intimat fl-20 ta’ Frar, 2015, li biha laga’ ghat-
talba billi, ghar-ragunijiet hemm imfissra, gal li ma jikkonkorrux I-elementi
mehtiega mitluba mil-ligi biex it-talba tista’ tintlaga’, l-aktar fdak i
jirrigwarda I-jedd prima facie vantat mir-rikorrenti;

Rat |-atti kollha tar-Rikors;

Semghet it-trattazzjoni tal-avukati tal-partijiet waqt is-smigh tal-24 ta’
Frar, 2015, fliema data I-Qorti halliet ir-rikors ghall-provvediment;

Ikkunsidrat:

llli r-rikorrenti jridu jzommu lill-intimat milli b’xi mod jittrasferixxi jew
jassenja, kemm b’titolu oneruz u kif ukoll b'wiehed gratuwitu, I-
appartament (aktar ’il quddiem imsejjah “l-appartament”) li jaghmel mill-
binja bl-isem ta’ “Amery Court” fi Trig Amery, fTas-Sliema, jew li jghaddi
lil haddiehor xi jedd personali jew reali fuq l-istess appartament. Din it-
talba gieghda ssir b’harsien tal-pretensjonijiet li r-rikorrenti jghidu i
ghandhom kontra l-istess intimat ghat-tnaqqis ta’ donazzjoni tal-istess
appartament moghti lill-intimat minn omm ir-rikorrenti b’kuntratt pubbliku
u liema donazzjoni huma jghidu li saret bi hsara ghall-jedd taghhom tas-
sehem rizervat mill-wirt tal-imsemmija ommhom u liema pretensjoni
huma jghidu li fi hsiebhom jiddeducu b’azzjoni ghaldagshekk quddiem
din il-Qorti;

! Pag. 15 tal-atti

Tqis li l-intimat jigi iben ir-rikorrent Peter Paul Engerer u neputi taz-zewg
rikorrenti [-ohrajn;

Tqis li r-rikorrenti jigu wlied Eric u Rose Mary Engerer li mietu testati?,
rispettivament, fMejju tal-2009 u Awwissu tal-2014;

Tqis li b’kuntratt pubbliku tal-5 ta’ Mejju, 20113, l-imsemmija Rose Mary
Engerer tat I-appartament b’titolu ta’ donazzjoni lill-intimat;

Tqis li, b'dikjarazzjoni mressga mir-rikorrenti quddiem il-Qorti Civili
(Tagsima Gurisdizzjoni Volontarja), huma irrinunzjaw ghall-wirt ta’
ommhom Rose Mary Engerer, imma zammew shiha I-pretensjoni
taghhom ghas-sehem rizervat*;

Tqis li I-Mandat li r-rikorrenti geghdin jitolbu I-nrug tieghu llum huwa
wiehed “generali” mahsub taht l|-artikolu 873 tal-Kodici tal-Proc¢edura
Civili. Ma tressaqx taht l-artikolu 874, kif jista’ wiehed jahseb li seta’ jsir,
sewwasew ghaliex ir-rikorrenti ghazlu li ma jinqdewx bil-formola ta’
Mandat bhal dak, izda bil-formola tal-Mandat “generali’;

Tqis, ghalhekk, li ladarba r-rikorrenti ghazlu i jressqu t-talba taghhom
tant is-sura tal-Mandat ta’ Inibizzjoni “generali’, huma jridu jwettqu I-
gustifikazzjoni tat-talba taghhom skond I-ghazla li ghamlu u ma jistghux
jistriehu biss fuq il-fatt limitativ tal-ezistenza tal-pretensjonijiet taghhom li
geghdin jghidu li fi hsiebhom imexxu ’| quddiem b’kawza li ghad iridu
jifthu;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli taghmel xi haga li tkun li tista’ tkun ta’ hsara lill-parti
li titlob il-Arug tal-mandat;

Tqis li bil-ligi, jentieg li r-rikorrent juri zewd hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi li I-mandat
huwa mehtied biex jitharsu I-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqqa t’ghajn (prima facie) dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux

2 Dok “A”, fpagg. 4 — 8 tal-atti
® Dok “B”, fpagg. 9 — 11 tal-atti
* Dok “D”, fpag. 22 tal-atti

® Art. 873(1) tal-Kap 12

soggettiva li tiddependi mid-diskrezzjoni tal-gudikant®. Tali jedd jew
jidher mad-daqqga t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh |i I-pro¢edura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressaq quddiem il-Qorti fi stadju bhal dak kulma jmissu
jitressaq quddiemha waqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tidi
michuda’;

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. Il-harsien |i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jithehha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqas
ifisser li |-fatt li talba ghall-hrug ta’ Mandat bhal dak ma tintlagax ikun
ifisser li -jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li, waqt it-trattazzjoni tar-rikors, |-gharef difensur tal-intimat gangal il-
kwestjoni tas-siwi tal-pro¢edura mehuda mir-rikorrenti minhabba li nagsu
li jindikaw ammont tal-pretensjoni taghhom, kif il-ligi titlob li ghandu
jaghmel kull min jitlob il-Arug ta’ Mandat kawtelatorju®;

Tqis li, b’mod generali, e¢cezzjonijiet ta’ xejra preliminari ma jintlagghux
fi procedura bhal din fejn it-tiftix li trid taghmel il-Qorti ghas-siwi ta’ talba
ghall-hrug ta’ Mandat m’ghandux jitfixkel jew jitwaqqgaf b’indagni dwar
kwestjonijiet ta’ eCcezzjonjiet preliminari, jekk mhux ghax jirrizulta xi
difett fil-htigijiet jew fil-forma li I-ligi titlob minn Mandat bhal dak'®. Dan
jinghad aktar meta |-kwestjoni titgajjem bhala sottomissjoni waqt it-
trattazzjoni tal-ghelug bla ma tkun giet imgangla formalment fit-Twegiba;

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
” Art. 875(3) tal-Kap 12

& Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

° Art. 831(1) tal-Kap 12

% App. Civ. 11.5.1962 fil-kawza fl-ismijiet Sammut vs Sammut et (Kollez. Vol: XLVL1.i.242)

Tqis li huwa tabilhagq minnu li r-rikorrent nomine fl-ebda parti mir-rikors
tieghu ma jsemmi xi somma li huwa jrid ihares bit-talba tieghu ghall-hrug
tal-Mandat minnu mitlub, imma I-ligi ma titlobx bilfors it-tismija ta’ kreditu,
imma ta’ “pretensjoni”. Kemm hu hekk, huwa minnu li, fil-kaz ta’ Mandat
ta’ Inibizzjoni, normalment ma tidholx kwestjoni ta’ tismija ta’ ammonti u
valuri, I-aktar fejn il-jedd li I-parti rikorrenti tkun gieghda tikkawtela jkun xi
jedd li ma jissarrafx fi flus (kemm hu hekk, jinghad li I-element tal-htiega
ghall-hrug tal-Mandat tigi niegsa jekk kemme-il darba I|-jedd li r-rikorrent

ikun irid ihares jista’ jinghata rimedju dwaru b’azzjoni ghad-danni);

Tqis li meta wiehed jifli sewwa X'inhi r-raguni li ghaliha r-rikorrrenti jridu li
l-intimat jinzamm milli b’xi mod jittrasferixxi jew jassenja |-appartament
jew xi jedd tieghu fuqu, u fliema qafas ta’ ¢irkostanzi gieghda ssir talba
bhal din, wiehed minnufih jiddistingwi din i¢-Cirkostanza minn ohra fejn il-
pretensjoni tkun tikkonsisti ftalba kwantifikabbli fsomma determinata
jew determinabbli;

Tqis li ladarba r-rikorrenti iddikjaraw espressament li I-ghan taghhom
ghall-hrug tal-Mandat huwa li jikkonservaw l-assi tal-wirt ta” ommhom
halli jkunu jistghu jissoddisfaw il-pretensjoni taghhom ghas-sehem
rizervat dovut lilhom mill-istess wirt, il-pretensjoni ma tistax titgies biss
bhala wahda ta’ kreditu, imma titlob li I-haga nnifisha — f'dan il-kaz |-
appartament — tinzamm bla mittiefsa. Ghaliex hija dik il-hada nnifisha li
jkollha terga’ tiddahhal lura fl-assi tal-wirt, jekk tabilhaqq johrog li d-
donazzjoni maghmula minn omm ir-rikorrenti kienet tagbez is-sehem i
hija setghet tiddisponi minnu bi hsara tal-jedd taghhom ghas-sehem
rizervat';

Tqis ghalhekk, ladarba t-talba tar-rikorrenti hija wahda ghal hrug tal-
Mandat ta’ Inibizzjoni, il-fatt li huma jixtiequ jharsu I-interessi taghhom
biex jiehdu s-sehem rizervat lilhom imholli skond il-ligi, u I-bizgha i jitilfu
tali harsien jekk kemm-il darba ma kellhiex tintlaga’ t-talba taghhom
ghall-hrug tal-Mandat, jikkostitwixxi fil-fehma ta’ din il-Qorti, it-tismija tal-
pretensjoni li I-ligi titlob mir-rikorrenti. L-ghamla ta’ rimedju mitlub huwa
wiehed konservattiv tal-istat ta’ fatti u dak li jista’ jintalab bis-sahha tal-
Mandat “specjali” m’ghandux ma jkunx ukoll jista’ jintalab bis-sahha tal-
Mandat “generali” taht l|-artikolu 873, jekk kemm-il darba jintwerew |-
elementi mehtiega li ssemmi I-ligi;

Tqis li I-jedd prima facie li r-rikorrenti jippretendu li ghandhom f'dan ir-
rigward hu dak li jitolbu li jinghataw is-sehem rizervat. Ladarba huma

™ Artt. 1814, 1818 u 1819 tal-Kap 16

irrinunzjaw ghall-wirt u zammew shiha I-pretensjoni taghhom ghal dak is-
sehem, dan huwa jedd li, mad-daqqa t'ghajn, johrog ¢ar bizzejjed;

Tqgis ghalhekk li I-element tal-jedd mad-daqgqa t'ghajn jirrizulta li huwa
soddisfatt;

Tqis li dwar il-htiega tal-hrug tal-Mandat sabiex |-eghmil li r-rikorrenti jridu
jzommu lill-intimat milli jwettaq, il-Qorti ssib li dan I-element jirrizulta
wkoll. L-element tal-htiega ghall-hrug ta’ Mandat bhal dan tintrabat
sewwa ma’ |-fatt jekk il-hsara li minnha |-parti rikorrenti tilminta tistax tkun
wahda li ma tistax tissewwa mod iehor. Jekk l-inkonvenjent jew in-
nugqas lamentat jista’ jitnehha, mqar b’decizjoni wara li ji§i mistharreg il-
kaz fil-mertu®?, jigi nieges it-tieni element mehtieg ghall-hrug tal-Mandat;

Tqis li, fdan il-kaz, il-htiega ghall-hrug tal-Mandat tirrizulta ghaliex, kif
inghad qabel, jekk kellu johrog Ili d-donazzjoni tal-appartament
maghmula favur I-intimat kienet lil hinn mis-sehem |i omm ir-rikorrenti
setghet tiddisponi minnu, I-istess appartament ikollu jintradd lura fl-assi
tal-wirt biex sehem ir-rikorrenti jkun jista’ jingabar;

Tqis li wiehed m’ghandux jinsa li t-talba tal-Mandat tal-lum hija wahda li
hija mahsuba li tikkonserva bla mittiefes u fl-istat attwali I-gid tal-wirt ta’
Rose Mary Engerer li ghalih il-Mandat jista’ jirreferi;

Tqis ghalhekk li ntwera tajjeb bizzejjed li dan I-element mitlub mil-ligi
jirrizulta wkoll;

Ghal dawn ir-ragunijiet, il-Qorti gieghda tiddeciedi billi:

Tilga’ t-talba ghall-hrug tal-Mandat billi ntwera li jezistu |-elementi li trid
il-ligi ghall-hrug tieghu; u

Tordna li l-intimat ihallas |-ispejjez ta’ din il-pro¢edura.

< Sentenza Finali >

2 p A AM 2.1.1993 fl-atti tar-Rikors ghall-Arug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

